
1. UVOD 
 

Javno preduzeće Autoceste Federacije Bosne i Hercegovine d.o.o. Mostar (u daljnjem tekstu: 

JP Autoceste FBiH) je osnovano Zakonom o cestama Federacije Bosne i Hercegovine, a u 

formi javnog preduzeća posluje od 01.01.2011. godine. Djelatnost JP Autoceste FBiH definirana 

je Zakonom o cestama, Zakonom o autocesti na Koridoru Vc, Zakon o privrednim društvima, 

Zakonom o javnim preduzećima u FBiH i ostalim pravnim propisima u Bosni i Hercegovini na 

osnovu kojih je JP Autoceste postalo nosilac i implementator realizacije vrlo složenog i važnog 

projekta izgradnje dijela međunarodnog autoputa Koridor Vc, koji povezuje istočnu i srednju 

Europu sa Mediteranskom obalom, i nosilac i implementator realizacije autocesta i brzih cesta 

kroz Federaciju Bosne i Hercegovine u regijama kroz koje ne prolazi Koridor Vc. Izgradnja 

autocesta i brzih cesta u Federaciji Bosne i Hercegovine unaprijeđuje unutarnje povezivanje 

između regija, kao i povezivanje sa susjednim zemljama što otvara nove mogućnosti za 

privredni razvoj. Trenutno su u pripremi dvije dionice autoceste koje su izvan Koridora Vc i pet 

dionica brzih cesta. Ugovori za izvođenje radova potpisani su za brzu cestu Prača – Goražde; 

LOT1 Tunel Hranjen – Faza 1 (5,50 kilometara) i Brzu cestu Lašva – Travnik – Jajce; Dionica 

Lašva – Nević Polje (LOT 5 izlaz iz poslovne zone Vitez – Nević Polje).  

U nastavku su prikazane dionice autocesta izvan Koridora Vc i brzih cesta kako slijedi: 

Autoceste u Federaciji Bosne i Hercegovine  koje nisu na Koridoru Vc su: 

-  Autocesta Granica sa RH – Orašje – Brčko – Tuzla                         61,00 kilometar 

-  Autocesta na Jadransko – Jonskom Koridoru                                   23,2 kilometra 

Brze ceste u Federaciji Bosne i Hercegovine su: 

- Bihać – Cazin – Velika Kladuša – Granica sa RH   47,00 kilometara 

- Bihać – Ključ        106,00 kilometara 

- Lašva – Travnik – Jajce      67,20 kilometara 

- Prača – Goražde         18,40 kilometara 

- Mostar – Široki Brijeg – granica sa RH    60,70 kilometara 

 

Finansiranje autocesta u FBiH koje su izvan Koridora Vc i brzih cesta u FBiH vrši se iz Budžeta 

Federacije Bosne i Hercegovine. Vlada Federacije BiH svake fiskalne godine donosi Odluku o 

usvajanju programa utroška dijela sredstava “Kapitalni transferi javnim poduzećima - transfer za 

izgradnju autocesta i brzih cesta” utvrđenim Budžetom Federacije BiH. Sredstva su namijenjena 

za finansiranje troškova projektovanja, eksproprijacije, radova i nadzora. Projektovanje 

pojedinih dionica se financira i iz sredstava JP Autoceste što će biti navedeno u ovom 

Izvještaju. 

2. AUTOCESTE IZVAN KORIDORA Vc 

2.1. Autocesta Granica sa RH – Orašje – Brčko – Tuzla  

 

Slika br.1: Autocesta Granica sa RH – Orašje – Brčko - Tuzla 

Dionica autoceste Granica sa RH – Orašje – Brčko – Tuzla ukupne je dužine 61 kilometar. Ovu 

dionicu možemo podijeliti u dvije cjeline. Prva je poddionica Orašje – Brčko – Maoča u dužini od 

približno 30 kilometara, dok je druga cjelina poddionica od Maoče (izlaz iz Brčko Distrikta) – 

Tuzle u dužini od približno 31 kilometar. Idejni projekt je završen 2008. godine međutim 

Prostornim Planom Brčko distrikta je u potpunosti promijenjena trasa ove autoceste.  

Izgradnja autoceste Orašje - Tuzla, dionica Maoča – Tuzla, LOT V Čanići - Tuzla uvrštena je u 

Program javnih investicija FBiH 2022.-2024. godina na listu projekata koji su bodovani od strane 

Komisije za Program javnih investicija i kandidirani projekti za koje Vlada Federacije BiH u 

periodu 2022.-2024. godine planira pokrenuti postupak osiguranja kreditnih sredstava. 

AUTOCESTA ORAŠJE - TUZLA 

DIONICA MAOČA - TUZLA, LOT V ČANIĆI - TUZLA 

TEHNIČKI OPIS 

Trasa autoceste LOT V Čanići – Tuzla počinje sa petljom u Čanićima, sjeverozapadno od postojećeg magistralnog 

puta i naselja Čanići, a završava u naselju Mihatovići sa privremenim spojem na magistralnu cestu M-18. Obuhvata 

dva prateća uslužna objekta (CP i COKP), jedan kraći tunel (dužine 350 metara), jednu petlju, čeono naplatno mjesto 

dva natputnjaka, tri potputnjaka, pet vijadukata (dužine 250- 300 metara), deset potpornih zidova. Zbog kolizije trase 

autoceste sa postojećom cestovnom infrastrukturom potrebno je izmještanje ceste na pet lokacija. Predviđena dužina 

LOT-a V, Čanići – Tuzla je cca. 7,4  kilometara. 

FINANSIRANJE 

Vlada FBiH je na sjednici održanoj 28.04.2022. godine u Sarajevu donijela Odluku o usvajanju programa utroška 

dijela sredstava “Kapitalni transferi javnim poduzećima- transfer za izgradnju autocesta i brzih cesta” (objavljena u 

“Službenim novinama Federacije BiH” broj 34/22). Ovom Odlukom će za izgradnju autoceste Orašje - Tuzla, dionica 

Maoča - Tuzla, Lot V Čanići - Tuzla u dužini od 8 kilometara biti izdvojeno 30.500.000 KM. Sredstva su namijenjena 

za projektovanje, eksproprijaciju, građevinske radove i nadzor.  

PROJEKTNA DOKUMENTACIJA 

Ugovor za izradu (dopunu) Idejnog i izradu Glavnog projekta je potpisan u maju 2022. godine. U toku je izrada 

(dopuna) Idejnog i Glavnog projekta. Predviđeni period za projektovanje Idejnog projekta je 4 mjeseca, s tim da se 

tokom studije javila opravdana potreba za produženjem roka od 3 mjeseca. Traženo produženje roka ne utječe na 

ugovoreni rok od 15 mjeseci za predaju Glavnog projekta. 

FINANSIRANJE IZRADE PROJEKTNE DOKUMENTACIJE  

Prva privremena situacija plaćena 31.07.2022. godine u iznosu od 275.051,60 KM bez PDV-a odnosno 321.810,37 

KM sa PDV-om. Refundacija finansijskih sredstava iz Budžeta FBiH izvršena 13.09.2022. godine. 

SAGLASNOSTI I DOZVOLE 

Predviđeni period za ažuriranje Studije utjecaja na okoliš je nešto više od 4 mjeseca, nakon čega će biti podnesen 

Zahtjev za izdavanje Okolinske dozvole. 

Preduslovi koje je potrebno ispuniti za ishodovanje urbanističke saglasnosti su: ishodovana Okolinska dozvola, Idejni 

projekt, prethodne suglasnosti nadležnih institucija i agencija. 

Preduslovi koje je potrebno ispuniti za ishodovanje građevinske dozvole su sljedeći: izrađen i revidiran Glavni projekt, 

završen postupak eksproprijacije i dobivanje konačne saglasnosti na tehničku dokumentaciju. 

EKSPROPRIJACIJA  

Vlada FBiH je na sjednici održanoj 30.06.2022. godine u Sarajevu donijela Odluku o utvrđivanju javnog interesa za 

izgradnju autoceste Orašje - Tuzla, dionica Tuzla - Maoča, dužine 30,7 km. Ovom Odlukom utvrđeno je i da je JP 

Autoceste FBiH d.o.o. Mostar korisnik eksproprijacije nekretnina potrebnih za izgradnju ove dionice te je naloženo 

pokretanje postupka eksproprijacije. 

NABAVKE – USLUGE 

Usluge Revizije Glavnog projekta 

Nabavka usluga Revizija glavnog projekta AC Orašje – Tuzla, dionica Maoča – Tuzla pokrenuta je 28.06.2022. 

godine. Na predmetnu nabavku uložena je žalba i postupak je obustavljen. Po osnovu razmatranja i donesenog 

Rješenja Ureda za razmatranje žalbi BiH (URŽ) postupak je nastavljen. Novi rok za predaju ponuda je 05.10.2022. 

godine. 

2.2. Autocesta na Jadransko – Jonskom Koridoru 

 

 

Slika br.2: Autocesta na Jadransko – Jonskom Koridoru 

 

Jadransko - Jonski Koridor ukupne dužine 1.100 kilometara prolazi kroz sedam zemalja (Italiju, 

Sloveniju, Hrvatsku, Bosnu i Hercegovinu, Crnu Goru i Albaniju) i ide do Grčke luke Igumenica. 

Dionica autoceste na Jadransko - Jonskom Koridoru u Federaciji BiH ide od Stoca do 

Interregionalnog čvora Počitelj (spoj na Koridor Vc) je ukupne dužine cca 23,3 kilometra. Trasa 

autoceste se prostire iza naseljenih mjesta i prelazi preko rijeke Bregave i magistralne ceste M6 

Čapljina - Stolac. Na autocesti je planirana izgradnja jednog tunela dužine 990,00 metara, četiri 

mosta dužine od 156,00 metara do 430,00 metara, pet potputnjaka, jednog natputnjaka i 

obostranog odmorišta PUO Kruševo. 

JADRANSKO - JONSKI KORIDOR 

DIONICA STOLAC - INTERREGIONALNI ČVOR POČITELJ 

TEHNIČKI OPIS 

Trasa dionice Stolac - Interregionalni čvor Počitelj počinje od definiranog spoja sa Koridorom Vc i dalje se prostire iza 

naseljenih mjesta Gaj i Brijeg gdje prelazi preko korita rijeke Bregave sa sjeverne strane platoa na južnu u zoni 

Habatnice. Do prelaska na suprotnu stranu korita rijeke Bregave, trasa ima izuzetno povoljne kako geometrijske, tako 

i niveletske elemente, te se svojim većim dijelom prostire u niskim nasipima ili blagim usjecima. Četiri mosta u dužini 

od 156,00 m do 430,00 m su projektirana do prelaska na suprotnu stranu rijeke Bregave. Trasa na ovom dijelu nema 

kolizija sa postojećim stambenim objektima obzirom da prolazi pretežno nenaseljenim dijelom odnosno iza postojećih 

naselja. Kolizija se javlja sa nekategorisanom cestom u dužini od ca 930 metara, gdje je predviđeno izmještanje 

nekategorisane ceste i priključenje iste na nekategorisanu cestu koja prolazi kroz potputnjak. Na dijelu trase od 

stacionaže km 9+000 do 23+000 (petlja za Neum i Stolac) na trasi je projektovano pet potputnjaka, jedan natputnjak i 

jedan tunel. Na dionici je planirano i dvostrano odmorište. 

FINANSIRANJE 

Nije definisan izvor finansiranja. Projekt nije kandidiran u Program javnih investicija Federacije BiH.  

PROJEKTNA DOKUMENTACIJA 

Ugovor za Izradu Idejnog i Glavnog projekta dionice Stolac – Interregionalni čvor Počitelj (spoj na Koridor Vc) 

potpisan je u junu 2022. godine. U toku je izrada Idejnog i Glavnog projekta. Predviđeni period za izradu Idejnog 

projekta je 9 mjeseci, za izradu Glavnog projekta predviđeno je također 9 mjeseci. Na dionici se izvode geoistražni 

radovi i upućen je zahtjev za prethodnu procjenu utjecaja na okoliš.  

FINANSIRANJE IZRADE PROJEKTNE DOKUMENTACIJE 

Prva privremena situacija plaćena 01.08.2022. godine vlastitim sredstvima u iznosu od 264.530,42 KM bez PDV-a 

odnosno 309.500,59 KM sa PDV-om. 

EKSPROPRIJACIJA 

Vlada FBiH je na sjednici održanoj 30.06.2022. godine u Sarajevu donijela Odluku o utvrđivanju javnog interesa za 

izgradnju Jadransko - Jonske autoceste kroz Bosnu i Hercegovinu, dionica Počitelj - Stolac, u dužini od 23,25 km. 

Ovom Odlukom je utvrđeno da je JP Autoceste FBiH korisnik eksproprijacije nekretnina potrebnih za izgradnju ove 

dionice te je naloženo pokretanje postupka eksproprijacije. 

NABAVKE – USLUGE 

Usluge Revizije Glavnog projekta  

Nabavka usluga Revizija glavnog projekta dijela Jadransko – Jonski koridor, dionica Stolac – Interregionalni čvor 

Počitelj pokrenuta je 27.06.2022 godine. U augustu 2022. godine na predmetnu nabavku je uložena žalba i postupak 

je obustavljen te je ista proslijeđena URŽ-i. Nakon rješavanja zaprimljene žalbe postupak je nastavljen. Novi rok za 

predaju ponuda je 21.10.2022. godine.  

3. BRZE CESTE U FEDERACIJI BIH 

3.1. Brza cesta Bihać – Cazin – Velika Kladuša – Granica sa Republikom Hrvatskom 

 

 

Slika br.3: Brza cesta Bihać – Cazin – Velika Kladuša – Granica sa RH 

Početak dionice Bihać - Cazin - Velika Kladuša - Granica sa Republikom Hrvatskom je u zoni 

graničnog prijelaza Maljevac i na kraju se spaja sa planiranom obilaznicom Bihaća. Planirano je 

da dionica ove brze ceste bude u koridoru trase koja je usvojena prostornim planom USK-a. 

Ukupna dužina dionice iznosi cca 47 kilometara, i svojim položajem dionica tangira Veliku 

Kladušu, Cazin i završava se u naselju Kamenica neposredno pored Bihaća. Interregionalno 

čvorište (petlja) je planirano na samom spoju dionice sa narednom dionicom brze ceste Ključ - 

Petrovac - Bihać. Obzirom da se trasa prostire izrazito brdskim i planinskim terenom, veći i 

zahtjevniji objekti će biti projektovani preko korita rijeka i magistralnih cesta. Predviđeni su 

mostovi i natputnjaci su dužine od 30 metara do cca 700 metara, i tuneli dužine od cca 500 

metara do cca 1000 metara.  

Izgradnja brze ceste Bihać - Cazin - Velika Kladuša - Granica sa Republikom Hrvatskom  

uvrštena je u Program javnih investicija FBiH 2022.-2024. godina na listu projekata koji su 

bodovani od strane Komisije za Program javnih investicija i kandidirani projekti za koje Vlada 

Federacije BiH u periodu 2022.-2024. godine planira pokrenuti postupak osiguranja kreditnih 

sredstava. 

BRZA CESTA BIHAĆ - CAZIN - VELIKA KLADUŠA - RH,  

DIONICA BIHAĆ - CAZIN,  

PODDIONICA KAMENICA - BISOVAC 

TEHNIČKI OPIS 

Početak poddionice kreće kružnim tokom koji se nalazi u blizini postojeće raskrsnice iz naselja Kamenica. Prati 

postojeći put R403a u dužni od cca 2,50 kilometara te skreće preko Zlopoljca do naselja Bašani, i uspinje se do 

Bisovca. Projektnim rješenjem na trasi se predviđa izgradnja tri mosta i dva propusta. Poddionica brze ceste 

Kamenica-Bisovac završava se kod naselja Bašani. Ukupna dužina poddionice je cca. 7,00 kilometara. 

FINANSIRANJE 

Vlada FBiH je na sjednici održanoj 28.04.2022. godine u Sarajevu donijela Odluku o usvajanju programa utroška 

dijela sredstava “Kapitalni transferi javnim poduzećima- transfer za izgradnju autocesta i brzih cesta” (objavljena u 

“Službenim novinama Federacije BiH” broj 34/22). Ovom Odlukom će za izgradnju brze ceste Bihać - Cazin - Kladuša 

- Republika Hrvatska, poddionica Kamenica - Bisovac biti izdvojeno 4.800.000,00 KM. Sredstva su namijenjena za 

projektovanje i eksproprijaciju. 

PROJEKTNA DOKUMENTACIJA  

Ugovor za Izradu Idejnog projekta brze ceste Bihać - Cazin - Velika Kladuša - RH. potpisan je u junu 2022. godine. 

U toku je izrada Idejnog projekta brze ceste i izvode se istražni radovi, kao i prikupljanje potrebnih podataka za izradu 

Studije utjecaja na okoliš. Predviđeni period za izradu Idejnog projekta je 8 mjeseci. 

FINANSIRANJE IZRADE PROJEKTNE DOKUMENTACIJE 

Prva privremena situacija plaćena 30.06.2022. godine u iznosu od 300.800,00 KM bez PDV-a odnosno 351.936,00 

KM sa PDV-om. Refundacija finansijskih sredstava iz Budžeta FBiH izvršena 11.10.2022. godine. 

SAGLASNOSTI I DOZVOLE  

Predviđeni period za izradu Studije utjecaja na okoliš je više od 4 mjeseca, nakon čega će biti podnesen Zahtjev za 

izdavanje Okolinske dozvole. 

Preduslovi koje je potrebno ispuniti za ishodovanje urbanističke saglasnosti su: ishodovana Okolinska dozvola, Idejni 

projekt, prethodne suglasnosti nadležnih institucija i agencija. 

Preduslovi koje je potrebno ispuniti za ishodovanje  građevinske dozvole su sljedeći: izrađen i revidiran Glavni projekt, 

završen postupak eksproprijacije i dobivanje konačne saglasnosti na tehničku dokumentaciju. 

EKSPROPRIJACIJA 

Vlada FBiH je na sjednici održanoj 30.06.2022. godine u Sarajevu donijela Odluku o utvrđivanju javnog interesa za 

izgradnju brze ceste Bihać - Cazin - Velika Kladuša - Republika Hrvatska, u dužini od 47 km. Ovom Odlukom 

utvrđeno je da je JP Autoceste FBiH korisnik eksproprijacije nekretnina potrebnih za izgradnju ove dionice te je 

naloženo pokretanje postupka eksproprijacije. 

3.2. Brza cesta Bihać - Ključ 

 

 

Slika br.4: Brza Cesta Bihać - Ključ 

 

Brza cesta Bihać - Ključ je projektirani cestovni pravac koji se pruža od Granice sa Republikom 

Hrvatskom prolazi kroz Bihać i ide do Ključa međuentitetskom linijom razgraničenja. Ukupna 

dužina dionice Brze ceste je cca 106,00 kilometara i sastoji se iz tri dionice. Dionica I kreće od 

stacionaže km 0+000 (Ključ) i pruža se do stacionaže 22+436,85 (Bravsko), Dionica II kreće od 

stacionaže km 22+436,85 i pruža se do km 77+880 (Gorjevac) i Dionica III kreće od stacionaže 

km 77+880,00 i ide sve do Graničnog prijelaza Izačić. 

BIHAĆ - KLJUČ 

TEHNIČKI OPIS  

Brza cesta Bihać - Ključ ukupne dužine cca 106,00  kilometara je cestovni pravac koji se pruža međuentitetskom 

linijom od Granice sa Republikom Hrvatskom, prolazi kroz Bihać i ide do Ključa.  Brza cesta Bihać - Ključ sastoji se iz 

3 dionice kako slijedi: 

Dionica I od km 0+000 (Ključ) do km 22+436,86 (Bravsko) 

Početak trase je u naselju Velečevo, i na samom početku nalazi se kružni tok isprojektiran za Fazu 1, sa tri kraka 

uklopljena u postojeći magistralni pravac M-5 (krak 1 i 2) i lokalnu cestu sa mogućnosti nadogradnje u kasnijoj Fazi II. 

Na prvoj dionici planirana je izgradnja tri mosta dužine od 5,20 metara do 518,00 metara, tri tunela dužine od 320,00 

metara do 2.450,00 metara i tri kružna toka 

Dionica II od km 22+436,86 (Bravsko) do 77+880,00 (Gorjevac) 

Početak ove dionice je u naselju Bravsko i nastavlja se na prethodnu dionicu. Teren na ovoj dionici je povoljan. 

Povoljni su također elementi trase magistralne ceste M-5 i planirano je da se kao takva iskoristi za rekonstrukciju i 

izgradnju Faze I brze ceste. Odstupanja ove trase brze ceste od magistralne ceste su na stacionažama km 34+500 

do km 35+500 i od km 50+000, gdje trasa ide pored magistralne ceste M-5 kako bi se zadovoljili uslovi za brzinu od 

100 km/h. Na ovoj dionici planirana je izgradnja 5 kružnih tokova.  

Dionica III od KM 77+880,00 (Gorjevac) do graničnog prijelaza Izačić 

Ova dionica od Gorjevca do GP Izačić je izuzetno kompleksna i složena u gledajući reljefne i administrativne 

elemente. Od Gorjevca, trasa se odvaja od postojeće magistralne ceste M-5 koju je do tada pratila od Bosanskog 

Petrovca. Trasa u ovom dijelu, pa sve do stacionaže km 92+100,00 ide obroncima brda usklađena sa nacrtom 

Prostornog plana USK. U rejonu Pritoke, planiran je kružni tok kao spoj sa magistralnom cestom M-5, ovog kružnog 

toka pa dalje, u zoni Grada Bihaća, trasa je usklađena sa urbanističkim planom grada i već je dobivena dozvola za 

trasu. Trasa obilazi užu jezgru grada Bihaća i kreće se planiranim koridorom. Na stacionaži km 98+500 planiran je 

kružni tok / raskrsnica za Bosansku Krupu. Nakon kružnog toka za Bosansku Krupu, ide najsloženiji dio na čitavom 

projektu, područje Malog Luga, na kojem je planiran prolaz nove gradske saobraćajnice, i saobraćajnice sa dva 

odvojena kolovoza. Budući da na ovom dijelu trase postoji veći broj poslovnih objekata u Fazi I trasa ide po već 

projektovanoj trasi iz ranijih projkata. Dalje trasa ide prema Kamenici i prelazi preko rijeke Une. Na stacionaži km 

100+300,00 planirano je veliko čvorište - Spoj sa brzom cestom za Cazin.  Trasa brze ceste dalje ide prema 

najpovoljnijoj trasi sa stanovišta reljefa i objekata. Završetak trase je na GP Izačič. 

FINANSIRANJE 

Nije poznat izvor financiranja. Projekt nije kandidiran u Programu javnih investicija Federacije BiH. 

PROJEKTNA DOKUMENTACIJA  

Završen je Idejni projekt, Feasibility studija i Procjena utjecaja na okoliš. 

3.3. Brza cesta Lašva – Travnik - Jajce 

 

Slika br.5: Brza cesta Lašva – Travnik – Jajce 

Brza cesta Lašva - Travnik - Jajce  je dio proširene europske mreže brzih cesta ili tzv. ruta 2A 

Okučani (HR) - Banja Luka - Jajce - Travnik - Lašva i podijeljena je na tri poddionice: 

- Lašva - Nević polje 25,00 kilometara 

- Nević Polje – Turbe 10,80 kilometara 

- Turbe – Jajce 31,40 kilometara 

Izgradnja brze ceste Lašva -Travnik - Jajce, dionica Nević Polje - Turbe  uvrštena je u Program 

javnih investicija FBiH 2022.-2024. godina na listu projekata koji su bodovani od strane Komisije 

za Program javnih investicija i kandidirani projekti za koje Vlada Federacije BiH u periodu 2022.-

2024. godine planira pokrenuti postupak osiguranja kreditnih sredstava. 

Poddionica Lašva-Nević Polje je uvrštena u Program javnih investicija Federacije kao projekt za 

koji Vlada FBiH planira pokrenuti postupak osiguranja kreditnih sredstava i obuhvaćena je 

Odlukom o usvajanju programa utroška dijela sredstava “Kapitalni transferi javnim poduzećima - 

transfer za izgradnju autocesta i brzih cesta” utvrđenih proračunom FBiH za 2022. godinu 

Federalnom ministarstvu prometa i komunikacija. 

 



 

15 
 

 

BRZA CESTA LAŠVA – TRAVNIK – JAJCE,  

DIONICA NEVIĆ POLJE-TURBE 

TEHNIČKI OPIS  

Poddionica brze ceste Petlja Nević Polje – Petlja Turbe predstavlja nastavak dionice brze ceste Lašva - petlja Nević 

Polje koja je rađena na nivou glavnog projekta i za koju je potpisan ugovor za izvođenje radova.  

Prema izrađenom Idejnom projektu ova poddionica ima sljedeće tehničke karakteristike: 

Ukupna dužina  je 10,77 kilometara. Na ovoj poddionici predviđena je izgradnja: devet mostova ukupne dužine 2.470 

metara, četiri tunela ukupne dužine 1.626 metara, otvorena trasa ukupne dužine 7.229 metara. Također je na ovoj 

dionici predviđena petlja Turbe sa priključkom na postojeću magistralnu saobraćajnicu M-5 u području Turbeta.   

FINANSIRANJE 

Vlada FBiH je na sjednici održanoj 28.04.2022. godine u Sarajevu donijela Odluku o usvajanju programa utroška 

dijela sredstava “Kapitalni transferi javnim poduzećima- transfer za izgradnju autocesta i brzih cesta” (objavljena u 

“Službenim novinama Federacije BiH” broj 34/22). Ovom Odlukom je za izgradnju brze ceste Lašva - Travnik - Jajce, 

poddionica Nević Polje- Turbe u dužini od 10,8 kilometara je planirano 24.400.000,00 KM. Sredstva su namijenjena 

za projektovanje, eksproprijaciju, građevinske radove i nadzor. 

PROJEKTNA DOKUMENTACIJA 

Završen je Idejni projekt sa studijskom dokumentacijom koja uključuje Studiju opravdanosti i Studiju uticaja na okoliš.  

U septembru 2022. godine je zaključen Ugovor za Izradu Glavnog projekta te se očekuje dostavljanje bankovne 

garancije za uredno izvršenje kako bi isti bio validan. 

SAGLASNOSTI I DOZVOLE  

Nakon izrade Studije uticaja na okoliš bit će podnesen Zahtjev za izdavanje Okolinske dozvole.  

Preduslovi koje je potrebno ispuniti za ishodovanje urbanističke saglasnosti su: ishodovana Okolinska dozvola, Idejni 
projekt, prethodne suglasnosti nadležnih institucija i agencija . 

Preduslovi koje je potrebno ispuniti za ishodovanje građevinske dozvole su sljedeći: izrađen i revidiran Glavni projekt, 
završen postupak eksproprijacije i dobivanje konačne saglasnosti na tehničku dokumentaciju. 

EKSPROPRIJACIJA  

Vlada FBiH je na sjednici održanoj 30.06.2022. godine u Sarajevu donijela Odluku o utvrđivanju javnog interesa za 

izgradnju brze ceste Lašva - Travnik - Jajce, dionice Turbe - Jajce, u dužini od 12,5 km, kao i dionice Nević polje - 

Turbe u dužini od 12,5 km. Ovom Odlukom utvrđeno je da je JP Autoceste FBiH korisnik eksproprijacije nekretnina 

potrebnih za izgradnju ove dionice te je naloženo pokretanje postupka eksproprijacije. 

NABAVKE – USLUGE 

Usluge Projektovanja 

Ugovor za Izradu Glavnog projekta Nević Polje - Turbe je potpisan  26.09.2022. godine sa grupom ponuđača: Divel 

d.o.o. Sarajevo (vodeći partner), IPSA Institut d.o.o. Sarajevo (član), DESIGN & QC d.o.o. Sarajevo (član) INK 

Constructor  d.o.o. Banja Luka (član). Vrijednost ugovora iznosi 5.255.408,93 KM bez PDV-a ili 6.148.828,45 KM sa 

PDV-om. Trajanje Ugovora je 18 mjeseci od dana dostavljanja zahtjeva za pružanje usluga od strane ovlaštenog 

predstavnika ugovornog organa. Rok za reviziju projektne dokumentacije je 1 mjesec i za ispravke po reviziji Glavnog 

projekta 1 mjesec. 

Usluge Revizije Glavnog projekta 

Nabavka usluga Revizija glavnog projekta brze ceste Lašva - Travnik - Jajce, dionice Nević Polje -Turbe pokrenuta je  

27.07.2022. godine. U septembru 2022. godine na predmetnu nabavku uložena je žalba; postupak je obustavljen i 

žalba je proslijeđena u URŽ-i. Nakon rješavanja zaprimljene žalbe postupak je nastavljen. Novi rok za predaju 

ponuda je 19.10.2022. godine.  

BRZA CESTA LAŠVA – TRAVNIK – JAJCE, 

DIONICA LAŠVA- NEVIĆ POLJE,  

LOT 5 Izlaz iz poslovne zone Vitez - Nević Polje 

TEHNIČKI OPIS 

Dionica brze ceste Lašva – Nević Polje ukupne dužine 25 kilometara, počinje novom petljom Lašva kojom je 

priključena na magistralni put M-17. Najvećim dijelom je položena u kotlini između stare željezničke pruge i 

magistralne ceste M-5. Završava se u Nević Polju, istoimenom petljom. Dionica je podijeljena na tri poddionice. Ima 

dvadeset sedam mostova ukupne dužine 4.923 metra, četiri tunela dužine 956 metara, te tri petlje. Projekt će biti 

realiziran po LOT - ovima. LOT 5 počinje iza kružnog toka na izlazu iz poslovne zone Vitez, a završava petljom Nević 

Polje. Dužina trase brze ceste na ovom LOTu je 4,8 kilometara i obuhvata dva veća i dva manja mosta i jedan 

vijadukt. 

FINANSIRANJE 

Vlada Federacije Bosne i Hercegovine ranijim Odlukama o usvajanju programa utroška dijela sredstava “Kapitalni 

transferi javnim poduzećima- transfer za izgradnju autocesta i brzih cesta” (objavljenih u “Službenim novinama 

Federacije BiH” broj: 77/19, 41/20, 21/21 i  34/22) za izgradnju brze ceste Lašva - Nević Polje definisala izdvajanje 

sredstva namijenjena za građenje, nadzor i eksproprijaciju u iznosima kako slijedi: 

2019. godine iznos od 66.000.000,00 KM                                                                          

 2020. godine iznos od 12.000.000,00 KM                                                  

2021. godine iznos od 23.000.000,00 KM                                                                        

2022. godine iznos od 34.700.000,00 KM  

PROJEKTNA DOKUMENTACIJA 

Završen je Idejni projekt, Glavni projekt, Feasibility studija, Procjena utjecaja na okoliš. 

BROJ I DATUM OKOLINSKE DOZVOLE 

Okolinska dozvola broj: UPI/05/2-23-11-223/19 od 21.04.2020. godine 

BROJ I DATUM URBANISTIČKE I GRAĐEVINSKE DOZVOLE 

Urbanistička dozvola broj: UPI/03-23-2-23/14 od 29.01.2020. godine. 

Načelno odobrenje za građenje broj: UPI/03-19-2-87/20 od 04.05.2020. godine 

Izmjena načelnog odobrenja za građenje broj: UPI/03-19-2-87/20 od 21.05.2022. godine 

Građevinska dozvola broj: UPI/03-19-2-304/22 od 05.08.2022. godine 

EKSPROPRIJACIJA 

Postupak eksproprijacije je pokrenut. Trasa ove dionice prolazi kroz Općinu Vitez, Općinu Novi Travnik i Općinu 

Travnik. 

Na području Općine Vitez potrebno je eksproprisati ukupno 217 parcela koje se nalaze u katastarskoj općini Mošunj, 

raspoređenih u 130 predmeta. Do 30.09.2022.  godine je eksproprisana 201 parcela, završeno je 126 predmeta i 

izdano je 130 rješenja. Ukupno je eksproprisano 89,98 % površine obuhvaćene elaboratom eksproprijacije. 

Na području Općine Novi Travnik eksproprijacija je u potpunosti završena. Bilo je potrebno eksproprisati 42 parcele 

koje su bile raspoređene na dvije katastarske općine (Bučići i Stojkovići). Ukupno je eksproprisano 100% površine 

obuhvaćene elaboratom eksproprijacije, završena su 42 predmeta i donesena su 42 rješenja.  

Na području Općine Travnik potrebno je eksproprisati 222 parcele koje su raspoređene u 100 predmeta, a nalaze se 

na dvije katastarske općine (Putićevo i Nova Bila). Do 30.09.2022. godine eksproprisano je ukupno  212  parcela (od 

kojih je 26 sa rješenjem za prijevremeni ulazak u posjed), završena su 92 predmeta i izdata su 102 rješenja (od kojih 

je 5 za prijevremeni ulazak ulazak u posjed). Ukupno je eksproprisano 96,33% površine obuhvaćene elaboratom 

eksproprijacije (uključujući i rješenja za prijevremeni ulazak u posjed). 

Troškovi eksproprijacije se plaćaju iz vlastitih sredstava, a zatim refundiraju iz Budžeta FBiH a u skladu s Odlukom o 

usvajanju programa utroška dijela sredstava “Kapitalni transferi javnim poduzećima-transfer za izgradnju autocesta i 

brzih cesta” utvrđenim Budžetom FBiH za svaku fiskalnu godinu. 

Ukupna vrijednost za eksproprijaciju koja je  utrošena do 30.09.2022. godine iznosi 14.937.256,26 KM 

GRAĐEVINSKI RADOVI 

Izvođač radova Hering d.d. Široki Brijeg 

Broj ugovora JPAC 1378-B 137-22 od 06.04.2022. godine 

Vrijednost ugovora 64.021.000,00 KM bez PDV-a ili 74.904.570,00 KM sa PDV-om 

Trajanje ugovora 20 mjeseci 

USLUGE NADZORA 

Konsultant 
DIVEL d.o.o. Sarajevo, Institut za građevinarstvo lG d.o.o. Banja Luka i Zagrebinspekt 

d.o.o. Mostar 

Broj ugovora JPAC- 1423-E765-22 od 16.06.2022. godine 

Vrijednost ugovora 1.984.345,00 KM bez PDV-a ili 2.321.683,65 KM sa PDV-om 

Trajanje ugovora 20 mjeseci 

AKTIVNOSTI NA GRADILIŠTU U IZVJEŠTAJNOM PERIODU 

Opis pripremnih aktivnosti i izvršenih radova 

Pregled važnijih ugovornih aktivnosti u izvještajnom periodu: 

05.07.2022. – Dostavljena bankovna garancija za avansno plaćanje 

13.07.2022. – Uvođenje u posjed 

13.09.2022. – Prijava početka građenja 

U proteklom izvještajnom periodu, a sukladno prethodno navedenom pregledu i dobivenim dozvolama, na gradilištu 

se provode sljedeće aktivnosti: 

- pripremni radovi: mobilizacija opreme i radne snage Izvođača, formiranje gradilišta, čišćenje terena i rušenje 

objekata, zatim sječa šume i izvlačenje posječene drvne mase, izrada pristupnih gradilišnih puteva, izrada 

privremenih prelaza preko vodotoka, postavljanje saobraćajne signalizacije, izrada ugovorne dokumentacije 

(geotehničke misije, elaborat sigurnosti, plan upravljanja otpadom, projekt zaštite od požara i eksplozija, plan 

regulacije prometa i dr.). 

- stalni radovi: izvođenje zemljanih radova (iskopa i nasipa) na lokalnim i poljskim cestama, objektima 

(vijaduktima i mostovima), regulaciji rijeke Lašve, zatim izgradnja vijadukta Mali Mošunj 1 (upornjaci i stubovi)  

Izvođač je izradio Program obavljanja monitoringa, Plan upravljanja okolišem i socijalnim aspektima, Izvještaj o 

mjerenju nivoa buke, Analiza površinske vode rijeke Lašve, Revizija PUGO, Plan hitnih intervencija u slučaju 

nestanka akcidenata, Elaborat sigurnosti. 

Radnici Izvođača su prošli osposobljavanja za rad na siguran način, a rukovatelji strojevima stručna osposobljavanja. 

Osposobljavanja su izvršena od strane ovlaštene organizacije. Na gradilište svi radnici su zaduženi zaštitnom 

opremom/osobnim zaštitnim sredstvima. 

Izvođač je 12.07.2022. godine dostavio početni dinamički plan, a dana 04.10.2022. godine dostavljen je ažurirani 

dinamički plan u skladu sa važećim dozvolama.  

Broj angažiranih radnika u izvještajnom periodu 

30 

PLAĆANJA ZA RADOVE 

Privremene situacije (PS) 

Avans u iznosu od 6.402.100,00 KM bez PDV-a odnosno 7.490.457,00 KM sa PDV-om 

(Refundacija sredstava izvršena 01.08.2022.godine) 

Iznos plaćen u Q3 6.402.100,00 KM bez PDV-a odnosno 7.490.457,00 KM sa PDV-om 

Rekapitulacija plaćanja 

za radove 
6.402.100, 00 KM bez PDV-a odnosno 7.490.457,00 KM sa PDV-om 

PLAĆANJA ZA NADZOR 

Privremene situacije (PS) Nije bilo plaćanja 

Iznos plaćen u Q3 Nije bilo plaćanja 

Rekapitulacija plaćanja 

za nadzor 
Nije bilo plaćanja 

3.4. Brza cesta Prača – Goražde 

 

 
Slika br.6: Brza cesta Prača - Goražde 

Brza cesta Prača - Goražde je ukupne dužine 18,40 kilometara podijeljena je na dva LOT-a. 

LOT-1 ukupne dužine 5,50 kilometara odnosi se na Tunel Hranjen, a LOT 2 ukupne dužine 

12,90 kilometara odnosi se na trasu brze ceste. 

Dionica brza cesta Prača-Goražde, LOT 1 tunel Hranjen je uvrštena u Program javnih investicija 

u Federaciji – Projekti u implementaciji i obuhvaćena je Odlukom o usvajanju programa utroška 

dijela sredstava “Kapitalni transferi javnim poduzećima - transfer za izgradnju autocesta i brzih 

cesta” utvrđenih Budžetom FBiH za 2022. godinu za Federalno ministarstvo prometa i 

komunikacija. 

BRZA CESTA PRAČA - GORAŽDE, 

LOT 1 TUNEL HRANJEN - FAZA I 

(5,50 kilometara) 

TEHNIČKI OPIS 

Faza I ovog projekta obuhvata izgradnju poluprofila brze ceste sa tunelom Hranjen dužine 5,5 km (jedna glavna 

tunelska cijev i servisna cijev manjeg profila). Faza I se sastoji od dva lota. LOT 1  tunel „Hranjen“ obuhvata iskop i 

primarnu podgradu glavne i servisne tunelske cijevi i LOT 2 – kompletiranje tunela „Hranjen“ obuhvata izradu finalne 

tunelske obloge, tunelsku odvodnju, elektro-mašinske radove, saobraćajnu opremu i signalizaciju i radovi na otvorenoj 

trasi (izgradnju poluprofila brze ceste ispred i iza tunela Hranjen od Prača-Hrenovice-Goražda). 

FINANSIRANJE  

Vlada Federacije Bosne i Hercegovine ranijim Odlukama o usvajanju programa utroška dijela sredstava “Kapitalni 

transferi javnim poduzećima - transfer za izgradnju autocesta i brzih cesta” (objavljenih u “Službenim novinama 

Federacije BiH” broj: 101/18, 77/19, 41/20, 21/21, 34/22, 61/22 i 77/22) za izgradnju brze ceste Prača - Goražde u 

dužini od 5.500 metara definisala izdvajanje sredstva namijenjenih za građenje, nadzor i eksproprijaciju kako slijedi: 

2018. godine iznos od 65.000.000,00 KM                                                                  

2019. godine iznos od 110.000.000,00 KM                                                              

2020. godine iznos od 29.900.000,00 KM                                                                   

2021. godine iznos od 30.000.000,00 KM                                                                 

2022. godine iznos od 35.000.000,00 KM 

2022. godine iznos od 8.500.000,00 KM 

2022. godine iznos od 13.000.000,00 KM 

BROJ I DATUM OKOLINSKE DOZVOLE  

Broj: UP-I 05/2-23-11-90/18 SN od dana: 02.10.2018. godine 

BROJ I DATUM GRAĐEVINSKE DOZVOLE 

Federalno ministarstvo prostornog uređenja je 17.07.2020. godine izdalo pravosnažno rješenje broj: UPI/03-19-2-

59/20 “Odobrenje za građenje tunela - 1. tehnološka cjelina: radovi na probijanju i primarnog podgradi tunela”.  

JAVNA NABAVKA 

- Postupak javne nabavke za “Izradu glavnih projekata saobraćajne opreme, signalizacije i instalacija tunela 

Hranjen” je bio pokrenut, a javno otvaranje ponuda je bilo zakazano u maju 2022. godine. Na predmetnu 

nabavku je uložena žalba koja je proslijeđena u URŽ-i. Nakon rješavanja žalbe nabavka je poništena. Nova 

nabavka pokrenuta je 30.08.2022. godine, a rok za predaju ponuda je 26.10.2022. godine. 

- Postupak javne nabavke za „Konsultantske usluge FIDIC eksperata kao podrška projektima u izgradnji“ je bio 

pokrenut 22.04.2022.godine. Nakon rješavanja uložene žalbe, od koje je žalitelj odustao, izvršena je ispravka 

sa produženjem roka za predaju ponuda do 05.08.2022.godine kada je i održano javno otvaranje. S obzirom 

da je zaprimljena samo jedna ponuda koja nije bila prihvatljiva, donesena je odluka o prelasku otvorenog 

postupka u pregovarački postupak s objavom obavještenja  po osnovu člana 20. stav (1) tačka a) Zakona o 

javnim nabavkama.  

- Postupak javne nabavke za “ Izrada Idejnog i Glavnog projekta mosta sa geoistražnim radovima i revizijom na 

dionici Prača – Goražde ” je pokrenut 11.08.2022.godine. Rok za predaju ponuda je do 24.10.2022.godine. 

Na predmetni postupak je 09.09.2022. godine uložena žalba i ista je proslijeđena u URŽ te se čeka konačno 

rješenje.  

GRAĐEVINSKI RADOVI  

Izvođač radova Euro-Asfalt d.o.o. Sarajevo 

Broj ugovora 

(LOT 1) 

JPAC 995 - B100 - 18 od 22.09.2018. godine 

https://www.jpautoceste.ba/wp-content/uploads/2022/08/Obavjestenje-o-nabavci-most-Gorazde.pdf
https://www.jpautoceste.ba/wp-content/uploads/2022/08/Obavjestenje-o-nabavci-most-Gorazde.pdf
https://www.jpautoceste.ba/wp-content/uploads/2022/08/Obavjestenje-o-nabavci-most-Gorazde.pdf
https://www.jpautoceste.ba/wp-content/uploads/2022/08/Obavjestenje-o-nabavci-most-Gorazde.pdf
https://www.jpautoceste.ba/wp-content/uploads/2022/08/Obavjestenje-o-nabavci-most-Gorazde.pdf

Broj ugovora 

( LOT 1 nastavak i početak 

radova LOT 2) 

JPAC 1433-B147-22 od  29.07.2022. godine 

Vrijednost ugovora 

( LOT 1) 

69.999.900,00 KM bez PDV-a ili 81.899.883,00 KM sa PDV-om 

Vrijednost ugovora 

( LOT 1 nastavak i početak 

radova LOT 2) 

33.665.702,06 KM bez PDV-a ili 39.388.871,41 KM sa PDV-om 

Trajanje ugovora 

(LOT 1) 

36 mjeseci (zvanični datum početka ugovora je 12.02.2019.godine) 

Trajanje ugovora 

 ( LOT 1 nastavak i 

početak radova LOT 2) 

12 mjeseci + 24 garantni period za izvedene radove (zvanični datum početka ugovora 

je 26.09.2022. godine) 

 

Addendumi  

(LOT1) 

Addendum br.1 potpisan je 05.10.2018. godine. Ugovorena vrijednost nije povećana 

ovim addendum, nego su izmijenjene odredbe Ugovora po pitanju bankovnih garancija 

i zadržanog plaćanja u smislu usklađivanja sa važećim zakonskim propisima u FBiH. 

Addendum br. 2 potpisan je 14.02.2022. godine. Ugovorena vrijednost nije povećana 

ovim addendumom, nego se rok za izvođenje radova produžuje do 30.06.2022. godine.  

USLUGE NADZORA 

Konsultant IPSA Institut d.o.o. Sarajevo  

Broj ugovora   

(LOT 1) 

JPAC 1052 - E547-19 od 04.02.2019. godine 

Broj ugovora  

( LOT 1 nastavak i 

početak radova LOT 2) 

JPAC 1436-E772-22 od 05.09.2022. godine   

Vrijednost ugovora 

(LOT 1) 

2.977.997,00 KM bez PDV-a ili 3.484.256,49 KM sa PDV-om 

Vrijednost ugovora   

(LOT 1 nastavak i početak 

radova LOT2) 

1.499.982,00 KM bez PDV-a ili 1.754.978,94 KM sa PDV-om 

Trajanje ugovora   

(LOT 1) 

36 mjeseci + 24 mjeseca za prijavu nedostataka   

Trajanje ugovora  

 (LOT 1 nastavak i 

početak radova LOT2) 

12 mjeseci + 24 mjeseca za nadzor garantnog perioda za izvedene radove 

AKTIVNOSTI NA GRADILIŠTU U IZVJEŠTAJNOM PERIODU 

Opis izvršenih radova 

Izvođač je izvodio radove na otklanjanju nedostataka vezanih za radove po Ugovoru „Probijanje glavne i servisne 

cijevi i izrada primarne podgrade cestovnog tunela „Hranjen“ br. JPAC 995-B100-18. 

U septembru 2022. godine Izvođač je pokrenuo radove na nastavku iskopa i ugradnji primarne podgrade sa izlazne 

(južne) strane tunela po Ugovoru „Izgradnja tunela „Hranjen“- Faza I – nastavak LOT 1 (iskop i izrada primarne 

podgrade glavne i servisne tunelske cijevi) i početak radova LOT 2 (ugradnja dijela sekundarne tunelske obloge)“ br. 

JPAC 1433-B147-22. 

Broj angažiranih radnika u izvještajnom periodu 

  70  

VAŽNA NAPOMENA 

Novim Ugovorom br. JPAC 1433-B147-22 od 29.07.2022. godine definiran je nastavak iskopa i izrada primarne 

podgrade glavne i servisne tunelske cijevi u dužini od 400 m, ugradnja hidroizolacije, izrada bočnih tunelskih drenaža, 

sekundarne (finalne) tunelske obloge u glavnoj tunelskoj cijevi u dužini od 1.140 m i izrada drenažnog kanala u dužini 

od 250 m kojim će se podzemne vode izvesti van tunela. 

Na gradilištu tunela „Hranjen“ aktivna su dva Ugovora: 

 

- po Ugovor „Probijanje glavne i servisne cijevi i izrada primarne podgrade cestovnog tunela Hranjen“  br. 

JPAC 955-B100-18 teče garantni period za izvedene radove od 24 mjeseca. Izvođač otklanja nedostatke na 

izvedenim radovima po ovom ugovoru. 

 

- po  Ugovor „Izgradnja tunela „Hranjen“- Faza I – nastavak LOT 1 (iskop i izrada primarne podgrade glavne i 

servisne tunelske cijevi) i početak radova LOT 2 (ugradnja dijela sekundarne tunelske obloge)“ br. JPAC 

1433-B147-22 teče period izvođenja radova.  

Nakon okončanja radova na otklanjanju nedostataka, te obračuna Odštetnih zahtjeva po Ugovoru br. JPAC 955-

B100-18, bit će izvršen završni obračun tj. utvrđeno financijsko stanje po ovom Ugovoru. 

PLAĆANJA ZA RADOVE 

Privremene situacije (PS) Nije bilo plaćanja 

Iznos plaćen u Q3  Nije bilo plaćanja 

Rekapitulacija plaćanja za 

radove 
67.534.162,29 KM bez PDV-a odnosno 78.472.978,23 KM sa PDV-om 

PLAĆANJA ZA NADZOR  

Privremene situacije (PS) Nije bilo plaćanja 

Iznos plaćen u Q3 Nije bilo plaćanja 

Rekapitulacija plaćanja za 

nadzor 
2.542.682,69 KM bez PDV-a odnosno 2.652.048,54 KM s PDV-om 

1.1. Brza cesta Mostar Sjever – Široki Brijeg – Granica sa RH 

 
Slika br.7: Brza cesta Mostar sjever – Široki Brijeg – Granica sa RH 

Brza cesta Mostar Sjever - Široki Brijeg - Granica sa Republike Hrvatske je ukupne dužine 60,7 

kilometara i povezuje Koridor Vc sa cestovnom infrastrukturom Republike Hrvatske. Podijeljena 

je na dvije dionice. Prva dionica Mostar Sjever - Polog ukupne je dužine 20,30 kilometara, dok 

je druga dionica Polog - Granica sa RH i ukupne je dužine 40,40 kilometara. 

Izgradnja brze ceste Mostar - Široki Brijeg - granica R Hrvatske, poddionica sjeverna obilaznica 

Mostara uvrštena je u Program javnih investicija FBiH ali bez projiciranih troškova za radove i 

nadzor, već su samo predviđeni troškovi projektiranja čiji se završetak očekuje u 2022. godini. 

Izgradnja brze ceste Mostar Sjever – Široki Brijeg – Granica RH, dionica Mostar Sjever – Polog, 

poddionica Mostar Sjever – Vihovići (11,6 km) uvrštena je u Program javnih investicija FBiH 

2022.-2024. godina na listu projekata koji su bodovani od strane Komisije za Program javnih 

investicija i kandidirani projekti za koje Vlada Federacije BiH u periodu 2022.-2024. godine 

planira pokrenuti postupak osiguranja kreditnih sredstava. 

BRZA CESTA MOSTAR SJEVER - ŠIROKI BRIJEG - GRANICA RH,  

DIONICA MOSTAR SJEVER - POLOG,  

PODDIONICA MOSTAR SJEVER-VIHOVIĆI 

TEHNIČKI OPIS 

Mostar sjever - Polog dužine 20,3 km 

Brza cesta Mostar sjever - Široki Brijeg - granica RH počinje od čvorišta autoceste na Koridoru Vc Mostar sjever. U 

nastavku trasa ide sjevernim dijelom iznad zone deponije otpada Uborak, te sjeverno od industrijske zone Gajevi. 

Dalje trasa prelazi preko magistralne ceste M17, gdje je projektirano čvorište / kružni tok na magistralnoj cesti s 

niveletom brze ceste iznad kružnog toka. 

Trasa u nastavku nakon nasipa prelazi rijeku Neretvu mostom i preko lokalne ceste i željezničke pruge. Kako bi se 

svladala teška konfiguracija terena u nastavku trase projektiran je vijadukt Raštani, tunel, viadukt Orlovac, viadukt 

Rudarski kop. Trasa na ovom dijelu završava čvorištem Rudarski kop preko spojne ceste kojim je omogućena 

direktna veza iz ulice Bleiburških žrtava na brzu cestu. 

FINANSIRANJE 

Vlada FBiH je na sjednici održanoj 28.04.2022. godine u Sarajevu donijela Odluku o usvajanju programa utroška 

dijela sredstava “Kapitalni transferi javnim poduzećima- transfer za izgradnju autocesta i brzih cesta” (objavljena u 

“Službenim novinama Federacije BiH” broj 34/22). Ovom Odlukom je za izgradnju brze ceste Mostar - Široki Brijeg - 

granica Republike Hrvatske, poddionica Mostar Sjever - Vihovići planirano izdvajanje 17.900.000,00 KM. Sredstva su 

namijenjena  za projektovanje, eksproprijaciju, građevinske radove i nadzor. 

PROJEKTNA DOKUMENTACIJA 

-       Prethodna procjena utjecaja na okoliš, 

-       Multikriterijalna analiza, 

-     Saobraćajna studija i prefizibiliti studija.  

SAGLASNOSTI I DOZVOLE 

-          Zaključak o izradi Studije utjecaja na okoliš 

-          Suglasnost grada Mostara na položaj trase brze ceste 

Nakon izrade Studije uticaja na okoliš bit će podnesen Zahtjev za izdavanje Okolinske dozvole.  

Preduslovi koje je potrebno ispuniti za ishodovanje urbanističke saglasnosti su: ishodovana Okolinska dozvola, Idejni 

projekt, prethodne suglasnosti nadležnih institucija i agencija. 

Preduslovi koje je potrebno ispuniti za ishodovanje građevinske dozvole su sljedeći: izrađen i revidiran Glavni projekt, 

završen postupak eksproprijacije i dobivanje konačne saglasnosti na tehničku dokumentaciju.  

EKSPROPRIJACIJA 

Postupak eksproprijacije će biti pokrenut nakon izrade elaborata eksproprijacije i proglašenja javnog interesa od 

strane Vlade Federacije. 

NABAVKE– USLUGE  

Usluge Projektovanja 

Nabavka za izradu Idejnog projekta brze ceste Mostar - Široki Brijeg - granica sa RH, dionica Mostar Sjever - Polog 

(L=20,30km) je poništena/otkazana u aprilu 2022. godine. Novi postupak nabavke pokrenut je 26.08.2022. godine, a 

rok za predaju ponuda je 19.10.2022. godine. 

BRZA CESTA MOSTAR - ŠIROKI BRIJEG - GRANICA RH,  

DIONICA POLOG - GRANICA RH   

TEHNIČKI OPIS 

Ova dionica brze ceste je ukupne dužine 40,40 kilometara, i sastoji se od dvije poddionice, Polog - Polugrno i 

Polugrno - granica sa RH.  

Poddionica I Polog - Polugrno ukupne dužine 15,80 kilometara. 

Početak ove dionice je na području Mostarskog blata (Polog), koja se nalazi u dužini od 1,50 kilometara na području 

HNK, dok ostatak poddionice prolazi područjem ZHK i završava se petljom Polugrno. Na ovoj poddionici je 

projektovano dvostrano odmorište “Gradina”, deset podvožnjaka, dva mosta i jedan nadvožnjak.  

Poddionica II Polugrno - granica sa R. Hrvatskom ukupne dužine 24,60 kilometara 

Trasa ove poddionice prolazi područjem ZHK, kroz grad Široki Brijeg i Općinu Grude te završava na granici sa RH 

(područje GP Gorica). Nakon petlje Podledinac trasa ide između naselja Ledinac i Podledinac pri čemu je najvećim 

dijelom u manjim nasipima i usjecima. Također je predviđena i petlja Grude Istok, koja se veže na postojeću R420. 

Nastavak trase prolazi kroz izrazito brdoviti dio, sjeverno od Gruda, sve do petlje Grude Zapad, gdje se spušta u 

Imotsko - Bekijsko polje prema Petlji Sovići sve do granica sa RH. Petlja Grude Zapad je oblika trube sa bočnim 

naplatnim mjestom gdje se veže na projektovanu kružnu raskrsnicu u sklopu obilaznice Grude. Trasa se pruža sa 

velikim pravcima i svom dužinom je na nasipu prosječne visine od 5 do 9 metara. Križanja sa lokalnim cestama se 

rješavaju u pomoću potputnjaka. Dvostrano odmorište je predviđeno na stacionaži km 33+000. Na ovoj poddionici 

projektovno je osam vijadukata sa dužinom od 75 metara do 198 metara. 

FINANSIRANJE 

Nije definiran način financiranja ove dionice. 

PROJEKTNA DOKUMENTACIJA 

Izrađen je Idejni projekt, Glavni projekt i Feasibility studija.  

EKSPROPRIJACIJA 

Postupak eksproprijacije je pokrenut. Trasa ove dionice prolazi kroz Grad Mostar, Grad Široki Brijegi i Općini Grude. 

Dionica Polog-Granica RH obuhvaća ukupno 21 katastarsku općinu. U augustu 2022. godine je podnesen prijedlog 

za potpunu eksproprijaciju i zahtjev za podjelu parcela prema Gradu Mostaru, Gradu Širokom Brijegu i Općini Grude. 

PRILOG 1. 

 

Dinamika radova i cash flow chart na projektima izgradnje 

Brza cesta Lašva – Travnik – Jajce; dionica Lašva- Nević Polje,  LOT 5 Izlaz iz poslovne zone Vitez - Nević Polj 

 

Tabela br.1  Cash flow dionica Lašva- Nević Polje,  LOT 5 Izlaz iz poslovne zone Vitez - Nević Polje 

Dijagram br. 1 Cash flow chart dionica Lašva- Nević Polje,  LOT 5 Izlaz iz poslovne zone Vitez - Nević Polje 

Brza cesta Prača - Goražde;  Tunel Hranjen 

  

 

Dijagram br. 1  Cash flow za tunel Hranjen za Ugovor br. JPAC 955-B100-18, potpisan 22.09.2018. godine 

 Dijagram br. 2 Cash flow za tunel Hranjen za Ugovor br. JPAC 1433-B147-22, potpisan 29.07.2022. godine 

Tabela br.2  Dinamika radova za Tunel Hranjen za Ugovor br. JPAC 1433-B147-22, potpisan 29.07.2022. godine 


